
 
 

 
USAID –ის შესახებ 

 

ამერიკის შეერთებულ შტატებს ისტორიული გამოცდილება აქვს დაეხმაროს სხვა ქვეყნებში 
მცხოვრებ ადამიანებს, რომლებიც არ იშურებენ ძალისხმევას გაიუმჯობესონ ცხოვრების ხარისხი, 
თავი დააღწიონ სტიქიური უბედურებების შედეგებს და იცხოვრონ თავისუფალ და 
დემოკრატიულ ქვეყანაში.  სწორედ ეს მზრუნველობა გახდა ამერიკელების ეროვნული ნიშანი, რაც 
ამ ერს  მსოფლიოს სხვა ხალხებისგან გამოარჩევს. 
 
აშშ-ს მიერ გაწეულ დახმარებას ყოველთვის ორი მიზანი ჰქონდა – ერთი მხრივ გაეტარებინა 
ამერიკის პოლიტიკური ინტერესები ახლადაღმოცენებულ დემოკრატიულ ქვეყნებსა და 
თავისუფალ ბაზრებზე და ამავდროულად გაეუმჯობესებინა განვითარებად სამყაროში მცხოვრები 
მოქალაქეების ცხოვრების დონე.  USAID ამ მიზნების მისაღწევად მსოფლიოში ფედერალური 
ბიუჯეტის მხოლოდ 0.5 პროცენტს ხარჯავს.   
 
USAID -ის ისტორია უკავშირდება მარშალის გეგმას, რომელიც მიზნად ისახავდა ევროპის 
აღორძინებას მეორე მსოფლიო ომის შემდეგ და ტრუმანის ადმინისტრაციის ოთხპუნქტაიან 
პროგრამს.  1961 წელს პრეზიდენტმა კენედიმ ხელი მოაწერა საგარეო დახმარების აქტს, რამელმაც 
კანონის ძალა მიიღო და ამის საფუძველზე აღმასრულებელი ბრძანებულებით შეიქმნა USAID. 

 

მას შემდეგ USAID პირველ ადგილზეა იმ ამერიკულ  სააგენტოებს შორის რომლებიც ეხმარებიან 

სხვადასხვა  ქვეყნების თავი დააღწიონ  სიღარიბეს, გაუმკლავდნენ სტიქიური კატასტროფების  

შედეგებს და ჩაერთონ დემოკრატიულ რეფორმებში.    
 

USAID  დამოუკიდებელი ფედერალური სამთავრობო სააგენტოა, რომელიც საგარეო პოლიტიკის 

გატარების კუთხით ზოგად მითითებებს სახელმწიფო მდივნისგან იღებს.  ჩვენი მუშაობა ხელს 

უწყობს გრძელვადიანი და მზარდი ეკონომიკის განვითარებას და ეხმარება აშშ-ს საგარეო 

პოლიტიკის მიზნების მიღწევას შემდეგი საკითხების ხელშეწყობით:  

 

• ეკონომიკის ზრდა, სოფლის მეურნეობა და ვაჭრობა; 

• გლობალური ჯანდაცვა; და 

• დემოკრატია, კონფლიქტების პრევენცია და ჰუმანიტარული დახმარება. 

 

ჩვენ დახმარებას ვუწევთ მსოფლიოს ოთხ რეგიონს:  

 

• აფრიკა; 

• აზია და ახლო აღმოსავლეთი; 

• ლათინური ამერიკა და კარიბის ქვეყნები; და 

• ევროპა და ევრაზია. 
 
USAID-ის სამუშაოები წარიმართება ვაშინგტონში მდებარე სათაო ოფისისა და მსოფლიოს  

რეგიონებში არსებული ოფისებიდან.  ჩვენი პარტნიორები არიან კერძო და ადგილობრივი 

ორგანიზაციები, საერთაშორისო სააგენტოები, უნივერსიტეტები, ამერიკული ბიზნესის 

წარმომადგენლები, აშშ სამთავრობო სააგენტოები და სხვა ქვეყნის მთავრობები. ჩვენ 

ვთანამშრომლობთ ამერიკის დაახლოებით 3500 ბიზნეს და 300 კერძო ორგანიზაციასთან. 

 

 



 


